
MINUTI 

 
Laqgħa tal-Kunsill Lokali Ix-Xagħra 

 
It-Tmien Leġislatura 

 
 
Laqgħa Numru Għoxrin (20) 
 

 29 ta’ Settembru 2020 
 

Il-Kunsill Lokali Ix-Xagħra ltaqa’ fl-Uffiċċju Amministrattiv fi Vjal it-
Tmienja ta’ Settembru fil-5.30 ta’ filgħaxija. 
 
PREŻENTI: 
 
Dr. Christian Zammit - Sindku 
Aaron Agius – Viċi Sindku 
Stefan Bajada – Kunsillier  
Victor Curmi – Kunsillier 
Anthony Attard – Kunsillier 
 
ASSENTI B’APOLOĠIJI (Skont Ordni Permanenti 14A (3): 
 
n/a 
 
 
UFFIĊJAL PREŻENTI: 
 
Ivan Attard – Segretarju Eżekuttiv 

Minuti 
 
Is-Sindku Dr. Christian Zammit ippresieda l-laqgħa. 
 
 
20.1  Qari tal-ittri ta’ apoloġiji 
 
20.1.1 Ma ġewx ippreżentati ittri ta’ apoloġiji mill-Kunsilliera għal din il-laqgħa. 
 
 
20.2 Konsiderazzjoni u Approvazzjoni tal-Minuti 
 
20.2.1 Il-Kunsill approva unanimament il-minuti tal-laqgħa numru 19 li saret nhar 

it-Tlieta 25 ta’ Awwissu 2020.   
 
 
20.3  Komunikazzjonijiet tas-Sindku 
 
20.4.1 Is-Sindku Dr. Christian Zammit informa lill-Kunsill li matul il-gimghat li 

gejjin ser jingħata bidu għax-xogħol ta’ rikostruzzjoni tat-tielet parti ta’ 
Triq Marsalforn. Dan ix-xogħol ser ikun iffinazjat mill-Ministeru għal 
Għawdex filwaqt li x-xogħol tal-bdil tal-main tad-drenaġġ f’din it-triq ser 
ikun iffinanzjat mill-Korporazzjoni għas-Servizzi tal-Ilma. 

 
 Is-Sindku innota li, skont it-termini tal-kuntratt li ġie iffirmat bejn il-

Kunsill Lokali tax-Xagħra u l-kuntrattur Victor Hili għan-nom tal-
kumpanija Road Construction Co. Limited, dan ix-xogħol mistenni jieħu 
tliet xhur sabiex jiġi konkluż. 

 
 Il-Kunsill iddiskuta s-sitwazzjoni ta’ Triq il-Marga issa li ser jintefa’ hafna 

traffiku f’din it-triq. Wara diskussjoni, is-Sindku propona u l-Kunsill qabel 
unanimament li ghandna nitolbu finanzjament lill-Ministeru sabiex titranga 
l-ahhar parti ta’ Triq il-Marga minhabba l-istat hazin li tinsab fih u anke 
minhabba l-fatt li ser jizdied it-traffiku waqt li jkunu ghaddejjin ix-
xoghlijiet fi Triq Marsalforn. 

 Il-Vici Sindku Aaron Agius ghamel riferenza ghas-sitwazzjoni fi Triq il-
Mielha li taqa’ taht ir-responsabbilita’ tal-Kunsill Lokali taz-Zebbug. 
Peress li l-Kunsill Lokali taz-Zebbug qatt ma ta widen ghall-ilmenti li 
ghamilna f’dan ir-rigward, il-Kunsill qabel li ghandna nirreferu dan il-kaz 
lill-Intervention Unit fi hdan il-Ministeru ghal Ghawdex.  

 
20.4.2 Is-Sindku Dr. Christian Zammit informa lill-Kunsill li l-kuntrattur Richard 

Cauchi iffinalizza x-xogħol ta’ installazzjoni ta’ sistema ta’ illuminazzjoni 
ġdida fi Vjal it-Tmienja ta’ Settembru. Dan ix-xogħol sar mill-Kunsill 
Lokali tax-Xagħra b’finanzjament speċjali li rċivejna mill-Ministeru għal 
Għawdex. 

 
 Is-Sindku innota li ċ-ċerimonja uffiċjali tal-inawgurazzjoni ta’ din is-

sistema ġdida ta’ illuminazzjoni fi Vjal it-Tmienja ta’ Settembru ser issir 
nhar il-Ħamis 1 ta’ Ottubru 2020 fil-5.30pm u għaliha qed ikunu mistiedna 
l-Kunsilliera kollha. Il-Vici Sindku Aaron Agius propona u l-Kunsill qabel 
li ghandna nitolbu lill-Pulizija sabiex jagħmlu l-clearance neċessarju fl-
aħħar parti tat-triq u anke lid-Dipartiment tal-Indafa Pubblika sabiex 
jassiguraw li jsir ix-xogħol ta’ tindif neċessarju.  

 
 Il-Viċi Sindku Aaron Agius propona lill-Kunsill sabiex tinħareġ sejħa oħra 

pubblika għall-offerti sabiex jiġu installati xi fanali addizjonali f’din it-triq 
sabiex ikun hemm aktar dawl. Il-Vici Sindku innota li din il-materja kienet 
diga’ giet ghall-attenzjoni tal-Kunsill minhabba s-shifting ta’ fanali 
quddiem ir-residenza tal-familja Zammit, iehor quddiem ir-residenza tal-
familja Agius, iehor faccata tar-residenza tal-familja Bajada u tlieta ohra 
godda fil-bidu ta’ Vjal it-Tmienja ta’ Settembru. Il-budget skont l-istima 
preparata mill-Inginier Joseph Azzopardi tammonta ghas-somma ta’ 
madwar € 30,000.  

 
Is-Segretarju Ezekuttiv gibed l-attenzjoni tal-Kunsill rigward il-
finanzjament ta’ dan il-progett u kif ser jinhareg id-dokument tat-tender 
biex dan ikun konformi mar-Regolamenti tal-Public Procurement. Wara 
diskussjoni, il-Kunsill qabel li ghandna nġibu direzzjoni formali minghand 
id-Dipartiment tal-Kuntratti rigward dan id-dokument tat-tender u nimxu 
mal-parir professjonali li ningħataw f’dan ir-rigward. 

F’każ li d-Dipartiment tal-Kuntratti ma jsibx oġġezzjoni li jinxtraw dawn il-
fanali addizjonali fi Vjal it-Tmienja ta’ Settembru, il-Kunsill qabel 
unanimament li dawn għandhom jinxtraw.  

  
20.4.3 Is-Sindku Dr. Christian Zammit informa lill-Kunsill li nhar it-Tlieta 22 ta’ 

Settembru 2020 ġie ippubblikat it-tender għax-xogħol ta’ installazzjoni ta’ 
planters u tħawwil ta’ siġar fi Pjazza l-Vitorja. Dan ix-xogħol ser ikun 
iffinanzjat mill-Ministeru tal-Ambjent. Il-perijodu ta’ sottomissjoni ta’ 
offerti fuq is-sistema tal-eapps jiskadi nhar it-Tlieta 13 ta’ Ottubru 2020 fil-
11.00am. 

 
 Fid-dawl ta’ dan, is-Sindku propona u l-Kunsill qabel li għandu jinħatar 

bord ta’ aġġudikazzjoni sabiex jevalwa l-offerti mitfugħa, liema bord ikun 
iffurmat mis-Sur Joseph Bonello bħala chairman, il-Perita Mariella Xuereb, 
Dr. Larry Formosa LLD u l-accountant Anthony Farrugia bħala evaluators 
filwaqt li s-Segretarju Eżekuttiv Ivan Attard ikun is-Segretarju tal-bord. 

 
20.4.4 Is-Sindku Dr. Christian Zammit informa lill-Kunsill li sad-data u ħin tal-

għeluq tas-sottomissjoni ta’ kwotazzjonijiet għax-xogħol ta’ stormwater 
culvert fi Triq Knisja (jiġifieri l-Ġimgħa 25 ta’ Settembru 2020 fil-11am), 
ma kien hemm l-ebda kuntrattur / kumpanija li tefgħu l-offerta tagħhom. 

 
 Is-Sindku qal li, wara parir li ngħatajna mid-Dipartiment tal-Gvern Lokali, 

huwa qed jipproponi li din is-sejħa terġa’ tinħareġ mill-ġdid u f’każ li jerġa’ 
jkollna l-istess eżitu, inkunu nistgħu mmorru għal direct order. Il-Kunsill 
qabel unanimament mal-proposta tas-Sindku.  

 
20.4.5 Is-Sindku Dr. Christian Zammit informa lill-Kunsill li l-kumpanija EMDP 

tinsab għaddejja bil-ħidma tagħha fit-tfassil tal-masterplan għall-qalba tal-
lokalita’ tagħna, liema masterplan kien ikkummissjonat mill-Kunsill Lokali 
wara sejħa pubblika u li ser ikun iffinanzjat mill-Ministeru għal Għawdex.  

 
Is-Sindku innota l-proċess qed ikompli permezz ta’ laqgħat ta’ 
konsultazzjoni teknika ma’ diversi awtoritajiet konċernati, ewlenin fosthom 
Transport Malta, l-Awtorita’ Maltija għat-Turiżmu, l-Awtorita’ tal-Ippjanar 
u Heritage Malta, u sussegwentement laqgħa ta’ konsultazzjoni pubblika 
mar-residenti. Dan ser isir waqt li jiġu rispettati l-miżuri meħuda mis-

Supretindent tas-Saħħa Pubblika bil-għan li titrażżan l-imxija tal-Covid-19 
f’pajjiżna.  

 
 Il-Kunsillier Victor Curmi propona li l-ewwel parti ta’ Triq Knisja għandha 

ssir one-way b’mod temporanju sakemm ikollna l-konklużjonijiet tal-
masterplan għad-diżpożizzjoni tagħna. Wara diskussjoni, il-Kunsill qabel li 
ghandna nistennew id-dokument tal-masterplan u nimxu fuq ir-
rakkomandazzjonijiet tieghu. 

 
20.4.6 Is-Sindku Dr. Christian Zammit propona li fid-dawl tas-sitwazzjoni attwali 

relatata mal-imxija tal-Covid-19 f’pajjiżna, iċ-ċerimonja ta’ Jum ix-Xagħra 
għal din is-sena tiġi kanċellata.  

 
 Il-Kunsillier Victor Curmi propona li għandha ssir ċerimonja qasira fil-

Knisja Bażilika in viżta tal-fatt li l-uniku persuna li giet nominata għall-
unur ‘Ġieħ ix-Xagħra 2020’ huwa s-saċerdot Xagħri, Mons. Anton Refalo 
Zammit. Il-Viċi Sindku Aaron Agius u l-Kunsillier Anthony Attard ma 
qablux ma’ din il-proposta għall-fatt li skont huma, il-Knisja mhix il-post 
adattat fejn issir ċerimonja bħal din.  

 
 Wara diskussjoni, il-Kunsill qabel li l-edizzjoni ta’ Jum ix-Xagħra 2020 

għandha tiġi kanċellata pero’, fl-edizzjoni ta’ April 2021, għandna nagħtu 
wkoll l-unur ‘Ġieħ ix-Xagħra’ lill-persuna li ġiet nominata għal dan l-unur 
matul din is-sena.  

 
20.4.6 Is-Sindku Dr. Christian Zammit propona u l-Kunsill qabel unanimament li 

fid-dawl tas-sitwazzjoni attwali relatati mal-imxija tal-Covid-19 f’pajjiżna, 
id-deċiżjoni finali dwar jekk għandux jiġi organizzat il-Kunċert tal-Milied 
fil-Knisja Bażilika ta’ Marija Bambina nhar il-Ħadd 27 ta’ Diċembru 2020 
għandha tittieħed fil-laqgħa li jmiss.  

 
20.4.7 Is-Sindku Dr. Christian Zammit propona u l-Kunsill qabel unanimament li 

għandna ninkarigaw lill-kumpanija D Illumination Limited biex tipprovdi s-
servizz tat-tiżjin ta’ Pjazza l-Vitorja u Vjal it-Tmienja ta’ Settembru għall-
festi tal-Milied. Dan sakemm l-ammont kwotat ma jaqbiżx is-somma ta’ € 

5900 VAT inkluża biex kollox ikun konformi mar-Regolamenti Finanzjarji 
tal-Kunsilli Lokali. 

 
20.6.24 Is-Sindku Dr. Christian Zammit propona u l-Kunsill qabel unanimament li 

għandhom isiru maskli suwed ta’ protezzjoni kontra l-Covid-19 bl-arma tal-
Kunsill biex jingħataw lill-Kunsilliera, staff u l-ħaddiema assenjati magħna.  

 
 
20.4               Tweġibiet għall-Mistoqsijiet tal-Kunsilliera 
 
20.4.1 Il-Viċi Sindku Aaron Agius staqsa dwar ix-xogħol li kellu jsir mill-

kuntrattur Peter Paul Said fil-bidu ta’ Triq Għajn Wajtar peress li 
preżentament tinsab fi stat ħażin. Is-Sindku wieġeb li dan ix-xoghol ser isir 
matul ix-xahar ta’ Ottubru.  

 
20.4.2 Il-Viċi Sindku Aaron Agius staqsa dwar permessi li qed jingħataw mill-

Kunsilli Lokali b’mod partikolari f’dead ends. Wara diskussjoni, il-Kunsill 
qabel li f’dead ends, il-ħinijiet tal-għeluq ta’ dawn it-toroq għandhom ikunu 
mit-Tnejn sal-Ġimgħa mid-9.30am sas-2.00pm filwaqt li nhar ta’ Sibt ma 
jinħarġux permessi.   

 
20.4.3 Il-Vici Sindku Aaron Agius staqsa dwar jekk kienx hemm xi żvilupp fuq il-

proġett propost tal-monument tal-Assedju l-Kbir fi Pjazza l-Vitorja. Wara 
diskussjoni, il-Kunsill qabel li għandna nitkellmu mal-Kumitat tal-Kultura 
fi ħdan il-Ministeru għal Għawdex.   

 
20.4.4 Il-Kunsillier Victor Curmi staqsa dwar is-sitwazzjoni attwali tan-niċċa tal-

Madonna tal-Erwieħ li tinsab fuq ir-riħ taċ-ċimiterju parrokkjali tax-
Xagħra. Din in-niċċa ġarrbet ħsarat estensivi waqt l-aħħar maltempata li 
ħakmet lil pajjiżna f’nofs dan ix-xahar. Il-Kunsill qabel li għandna 
nitkellmu mas-Sur Ġanni Attard dwar il-possibilita’ li din in-niċċa titranġa 
mill-aktar fis.  

20.4.5 Il-Kunsillier Victor Curmi staqsa dwar il-ħofra li hemm fil-bidu ta’ Triq it-
Tiġrija. Il-Kunsill qabel li għandna nitkellmu mal-kumpanija Road 
Construction Co. Limited sabiex din il-ħofra tkun tista’ titranġa.  

 
 
20.5  Qari tal-Korrispondenza 
 
20.5.1 Ċirkulari numru 095/2020 maħruġa mill-Assoċjazzjoni tal-Kunsilli Lokali 

intitolata ‘Tindif ta’ culverts tal-ilma tax-xita’. Il-Kunsill innota li dan ix-
xogħol ser isir mill-ħaddiema tad-Direttorat ta’ Eko-Għawdex fi ħdan il-
Ministeru għal Għawdex.  

 
20.5.2 Direttiva numru 06/2020 maħruġa mid-Dipartiment tal-Gvern Lokali 

intitolata ‘Spejjeż tat-Tribunali Lokali’. Il-Kunsill innota l-kontenut. 
 
20.5.3  Ċirkulari numru 096/2020 maħruġa mill-Assoċjazzjoni tal-Kunsilli Lokali 

intitolata ‘Minuti Laqgħa tal-Eżekuttiv Nru. 36’. Il-Kunsill innota l-
kontenut.  

 
20.5.4 Ċirkulari numru 097/2020 maħruġa mill-Assoċjazzjoni tal-Kunsilli Lokali 

intitolata ‘Ġbir ta’ ħġieġ riċiklabbli’. Il-Kunsill innota l-kontenut. 
 
20.5.5 E-mail mis-Segretarjat Parlamentari għal Anzjanita’ Attiva u l-Persuni 

b’Diżabilita’ b’informazzjoni dwar l-applikazzjonijiet għall-Premju 
Soċjeta’ Ġusta mnedija mill-istess Segretarjat. Il-Kunsill innota l-kontenut.  

 
20.5.6 E-mail mingħand is-Sur Marc Mizzi għan-nom ta’ diversi residenti li 

joqogħdu fi sqaq fi Triq l-Għejun li fiha qed jitolbu lill-Kunsill Lokali tax-
Xagħra sabiex formalment joġġezzjona għall-permess b’numru ta’ riferenza 
PA/05342/20 li jirrigwardja żvilupp fl-istess sqaq.  

 
Il-Kunsill qabel li għandna nitolbu lill-Perit Edward Scerri sabiex jagħtina 
parir tekniku dwar din l-applikazzjoni ta’ żvilupp.  

 
20.5.7 Ċirkulari numru 098/2020 maħruġa mill-Assoċjazzjoni tal-Kunsilli Lokali 

intitolata ‘Equalcity Project – International Organization for Migration in 
Belgium and Luxembourg’. Il-Kunsill innota l-kontenut. 

20.5.8 Ċirkulari numru 099/2020 maħruġa mill-Assoċjazzjoni tal-Kunsilli Lokali 
intitolata ‘Cleaner Vehicles LCA Report’. Il-Kunsill innota l-kontenut. 

 
20.5.9 Ċirkulari numru 100/2020 maħruġa mill-Assoċjazzjoni tal-Kunsilli Lokali 

intitolata ‘Ġbir ta’ Ħġieġ – Skemi’. Il-Kunsill innota l-kontenut. 
 
20.5.10 E-mail mingħand is-Sur Donald Gouder, deputy chief officer ta’ Transport 

Malta, li fiha qed jinforma lill-Kunsill Lokali tax-Xagħra li l-ewwel għandu 
jimplimenta z-zebra crossing fi Vjal it-Tmienja ta’ Settembru kif approvata 
minn Transport Malta f’Jannar li għadda u imbagħad jekk iħoss li hemm il-
ħtieġa, il-Kunsill jista’ jagħmel talba għall-belischa lights. 

 
 Il-Kunsill qabel li għandna ninsistu ma’ Transport Malta rigward il-

pożizzjoni tagħna minħabba li Vjal it-Tmienja ta’ Settembru hija triq 
arterjali traffikuża ħafna u għaldaqstant ser nitolbu lill-istess Awtorita’ 
sabiex tiffinanzja l-ispiża tal-belischa lights.  

 
20.5.11 E-mail mill-Ministeru għal Għawdex b’informazzjoni dwar inizjattiva li ser 

tittieħed mill-istess Ministeru sabiex joħloq kalendarju forma ta’ ktejjeb bl-
avvenimenti kulturali kollha li ser iseħħu fis-sena 2021. Il-Kunsill innota l-
kontenut. 

 
20.5.12 E-mail mingħand Miriam Xerri, fitness instructor, li fiha qed tistaqsi lill-

Kunsill dwar il-possibilita’ li jitkomplew il-lezzjonijiet tal-keep fit minn 
Ottubru 2020 ‘il quddiem bl-istess arranġament tas-sena li għaddiet.  

 
 Fid-dawl tas-sitwazzjoni attwali relatata mal-imxija tal-Covid-19, il-Kunsill 

qabel li għalissa għandna nwaqqfu l-kollaborazzjoni tagħna f’dawn l-
inizjattivi u din it-talba terġa’ tiġi ikkunsidrata f’Jannar li ġej.  

 
20.5.13 E-mail mid-Dipartiment tal-Gvern Lokali b’informazzjoni dwar it-tilqima 

kontra l-influwena staġjonali lill-persuni li huma homebound. Il-Kunsill 
innota l-kontenut. 

 
20.5.14 E-mail mingħand George Refalo, Segretarju Eżekuttiv tar-Reġjun 

Għawdex, b’informazzjoni dwar sessjonijiet ta’ taħriġ b’rabta mal-proġett 

‘Provvediment ta’ Żvilupp u Implimentazzjoni ta’ Strateġiji Kulturali għall-
Kunsilli Lokali u Kumitati Reġjonali’. Il-Kunsill innota l-kontenut. 

 
20.5.15 E-mail mingħand Marie-France Mailhos, rappreżentanta tal-Kumitat tal-

Ġemellaġġi fi ħdan il-Kunsill ta’ Chevaigné fi Franza, li fiha qed titlob lill-
Kunsill Lokali tax-Xagħra sabiex jipprovdi informazzjoni dwar (i) kif ser 
jintgħażlu ż-żgħażagħ li ser jipparteċipaw fil-proġett tal-iskambji kulturali, 
(ii) xi adulti li jistgħu jkunu responsabbli mis-sessjonijiet ta’ taħriġ u (iii) xi 
attivitajiet li jistgħu jiġu organizzati għall-parteċipanti f’dawn is-sessjonijiet 
ta’ taħriġ.  

 
 Il-Kunsill inkariga lill-Kunsillier Stefan Bajada, responsabbli mid-

dekasteru taż-żgħażagħ, sabiex jikko-ordina dan il-proġett. 
 
20.5.16 E-mail mill-Fondazzjoni tal-Kon-Katidral ta’ San Ġwann b’informazzjoni 

dwar żjajjar kulturali li qed isiru fil-Kon-Katidral minn gruppi tal-Parroċċa. 
Il-Kunsill innota l-kontenut. 

 
20.5.17 E-mail mill-Ministeru għal Għawdex b’informazzjoni dwar cleanup event li 

sar mill-Ministeru nhar is-Sibt 19 ta’ Settembru 2020. Il-Kunsill innota l-
kontenut. 

 
20.5.18 Ċirkulari numru 101/2020 maħruġa mill-Assoċjazzjoni tal-Kunsilli Lokali 

intitolata ‘Ġbir ta’ informazzjoni fuq latrini pubbliċi fil-lokalita’. Il-Kunsill 
innota l-kontenut. 

 
20.5.19 Ċirkulari numru 102/2020 maħruġa mill-Assoċjazzjoni tal-Kunsilli Lokali 

intitolata ‘Kollezzjoni żejda ta’ ġbir ta’ ħġieġ 03/09/2020 – 06/09/2020’. Il-
Kunsill innota l-kontenut. 

 
20.5.20 E-mail mill-Wasteserv b’informazzjoni dwar il-European Week for Waste 

Reduction 2020. Il-Kunsill innota l-kontenut. 
 
20.5.21 Ċirkulari numru SPI/SCI/3/2020 maħruġa mid-Dipartiment tal-Gvern 

Lokali intitolata ‘Finanzjament ta’ Proġetti Kapitali – Aċċessibilita’ u 
Mobilita’. L-applikazzjonijiet jagħlqu nhar il-Ġimgħa 30 ta’ Ottubru 2020.  

 Il-Kunsill qabel li għandna niltaqgħu mal-Ministru għal Għawdex, l-Onor. 
Clint Camilleri, rigward il-proġett taċ-Ċentru Ċiviku. Fuq proposta tal-
Kunsillier Victor Curmi, il-Kunsill qabel li għandna nitolbu parir tekniku 
mill-MEUSAC dwar x’opportunitajiet ta’ fondi Ewropej jeżistu għal dan il-
proġett. 

 
 Rigward din l-applikazzjoni maħruġa mid-Dipartiment tal-Gvern Lokali, il-

Kunsill qabel li għandna napplikaw sabiex nixtru vettura low emission li 
tkun tista’ tintuża mill-ħaddiema assenjati magħna waqt ix-xogħol tal-
Kunsill inkluż is-servizz tal-ġbir ta’ skart goff.  

 
20.5.22 E-mail mingħand Ruth Debrincat Tabone, Direttur fil-Ministeru tal-

Ambjent, li fiha qed tinforma lill-Kunsill Lokali tax-Xagħra li bis-saħħa ta’ 
Avviż Legali numru 293/2020 ippubblikat fl-24 ta’ Lulju 2020, il-ġabra tal-
iskart domestiku mħallat (il-borża s-sewda) ġiet estiża għas-Sibtijiet tas-
sena kollha. Dan fuq talba tal-istess Kunsill li saret aktar kmieni matul din 
is-sena. Il-Kunsill innota l-kontenut. 

 
 Il-Kunsillier Stefan Bajada rtira mil-laqgha fis-7.20pm. 
 
20.5.23 Ċirkulari numru 07/2020 maħruġa mid-Dipartiment tal-Gvern Lokali 

intitolata ‘Permessi maħruġa mill-Kunsilli Lokali skont L.S. 441.04’. Il-
Kunsill innota l-kontenut. 

 
20.5.24 Ċirkulari numru 103/2020 maħruġa mill-Assoċjazzjoni tal-Kunsilli Lokali 

intitolata ‘Organic Waste Collection Invoice Status for 2020’. Il-Kunsill 
innota l-kontenut. 

 
20.5.25 E-mail mingħand is-Sur Anthony Saliba, foreman fid-Dipartiment tat-

Toroq fi ħdan il-Ministeru għal Għawdex, li fiha qed jinforma lill-Kunsill 
Lokali dwar xogħol fuq trinka li sar bla permess tad-Dipartiment tat-
Trenching fi Triq Ta’ Bertrija. Is-Sur Saliba qed jistaqsi jekk il-Kunsill 
għandux xi informazzjoni rigward dan ix-xogħol. Il-Kunsill innota l-
kontenut.  

 
20.5.26 E-mail mingħand George Refalo, Segretarju Eżekuttiv tar-Reġjun 

Għawdex, b’informazzjoni dwar numru ta’ korsijiet akkreditati fuq Livell 



 

 

 

 

Minuti tal-Kunsill Lokali Ix-Xagħra – Laqgħa Numru 20 – It-Tmien Leġislatura            29 ta’ Settembru 2020 11 

minn MQF 4 sa MQF 7 għas-Sindki, Kunsilliera, Segretarji Eżekuttivi u 
ħaddiema. Dawn ser isiru fuq bażi volontarja mill-Fondazzjoni IDEA 
b’kollaborazzjoni mal-Assoċjazzjoni tal-Kunsilli Lokali. Il-Kunsill innota l-
kontenut. 

 
20.5.27 E-mail mingħand George Refalo, Segretarju Eżekuttiv tar-Reġjun 

Għawdex, b’informazzjoni dwar ir-Reviżjoni tal-Kapitlu 409 tal-Liġijiet ta’ 
Malta – Att dwar Servizzi tal-Ivvjaġġar u tat-Turiżmu għal Malta. Il-
Kunsill innota l-kontenut. 

 
20.5.28 E-mail mingħand George Refalo, Segretarju Eżekuttiv tar-Reġjun 

Għawdex, b’informazzjoni dwar proġett ta’ provvediment ta’ kotba ġodda 
sabiex jingħataw lil-libreriji fil-lokalitajiet li jaqgħu taħt ir-responsabbilita’ 
diretta tal-Kunsilli Lokali. Il-Kunsill innota l-kontenut. 

 
20.5.29 Ċirkulari numru 104/2020 maħruġa mill-Assoċjazzjoni tal-Kunsilli Lokali 

intitolata ‘Siti ta’ devoluzzjoni għand il-Kunsilli Lokali’. Il-Kunsill innota 
l-kontenut. 

 
20.5.30 Ċirkulari numru 105/2020 maħruġa mill-Assoċjazzjoni tal-Kunsilli Lokali 

intitolata ‘Kunsill Nazzjonali taż-Żgħażagħ’. Il-Kunsill innota l-kontenut. 
 
20.5.31 Ċirkulari numru 106/2020 maħruġa mill-Assoċjazzjoni tal-Kunsilli Lokali 

intitolata ‘Minuti Laqgħa tal-Eżekuttiv Nru. 37’. Il-Kunsill innota l-
kontenut. 

 
20.5.32 Ċirkulari numru 107/2020 maħruġa mill-Assoċjazzjoni tal-Kunsilli Lokali 

intitolata ‘Permanent Measure Competition – De Minimis Form’. Il-Kunsill 
innota l-kontenut. 

 
20.5.33 Ċirkulari numru 108/2020 maħruġa mill-Assoċjazzjoni tal-Kunsilli Lokali 

intitolata ‘Il-Festa bħala Wirt Intanġibbli Dinji’. Il-Kunsill innota l-
kontenut. 

 
20.5.34 Ċirkulari numru 109/2020 maħruġa mill-Assoċjazzjoni tal-Kunsilli Lokali 

intitolata ‘Dati ta’ għeluq snin Sindki, Kunsilliera, SE u ħaddiema’. Il-
Kunsill innota l-kontenut. 

20.5.35 E-mail minn Transport Malta li fiha qed isir suġġeriment sabiex it-trejqa li 
tinsab bejn Triq Knisja u Triq Kortoll issir one way bil-għan li tgħin biex 
tissolva l-problema ta’ immaniġġjar tat-traffiku f’din iż-żona tal-lokalita’ 
tagħna.  

 
Rigward it-trejqa ta’ wara Il-Loġġa Boutique Hotel, il-Kunsill qabel li 
għandna nipproċedu bil-pjanta kif approvata minn Transport Malta. 
Rigward it-trejqa bejn Triq Knisja u Triq Kortoll, il-Kunsill ma qabilx li din 
għandha ssir one-way pero’ ser nissuġġerixxu li ssir tabella Traffic Black 
Spot u tabella Slow fi Triq Knisja.  

 
20.5.36 E-mail mingħand Noel Formosa, Sindku ta’ San Lawrenz, li fiha qed 

jipproponi lir-Reġjun Għawdex sabiex jitlob lill-Ministeru għal Għawdex 
ħalli b’dawk il-flejjes li soltu jintefqu għall-attivitajiet tal-Milied għandhom 
jiġu nvestiti fil-Kunsilli Lokali sabiex il-lokalitajiet tagħna jiġu armati aktar 
mis-soltu. Il-Kunsill innota l-kontenut. 

 
20.5.37 Ittra mingħand is-Sur Joseph Bajada, Segretarju tas-Soċjeta’ Filarmonika 

Victory, li fiha qed jitlob il-kollaborazzjoni tal-Kunsill Lokali tax-Xagħra 
fl-organizazzjoni ta’ marċ mat-toroq tar-raħal nhar il-Ħadd 25 ta’ Ottubru 
2020 fl-okkażjoni tal-122 anniversarju mit-twaqqif tal-istess Soċjeta’.  

 
 In viżta taċ-ċirkostanzi attwali relatati mal-imxija tal-Covid-19, il-Kunsill 

qabel li m’għandniex nikkollaboraw f’din l-attivita’ kulturali.  
 
20.5.38 Ittra legali mingħand l-Avukat Dr. Carmelo Galea għan-nom tal-klijent 

tiegħu Brian Zammit, il-propjetarju ta’ ‘Il-Latini Restaurant’ fi Pjazza l-
Vitorja, li fiha qed jitlob lill-Kunsill sabiex it-tabella ‘Reserved for 
Communal Blue Badge Holders Only’ li twaħħlet viċin ir-restaurant tiegħu 
fi Pjazza l-Vitorja titneħħa minn fejn twaħħlet immedjatament.  

 
Peress li l-Kunsill Lokali qatt ma kien ikkonsultat dwar it-twaħħil ta’ din it-
tabella fi Pjazza l-Vitorja, il-Kunsill qabel unanimament li għandna 
ngħaddu din l-ittra legali għall-attenzjoni ta’ Transport Malta u 
ninfurmawhom li fl-istess post fejn ġiet approvata din il-communal 
reserved parking bay għad-disabled, ftit ġimgħat oħra ser titpoġġa planter 

bħala parti mill-proġett ta’ tisbieħ fil-Pjazza u anke l-monument propost tal-
Assedju l-Kbir li hemm pjanat li jsir fis-snin li ġejjin.  

 
20.5.39 E-mail mingħand Transport Malta li fiha l-Kunsill Lokali tax-Xagħra qed 

jintalab isib sit alternattiv għall-communal reserved parking bay għad-
disabled li tinsab fi Triq it-28 ta’ April 1688 u li ser tiġi rilokata minħabba 
xogħlijiet ta’ kostruzzjoni f’din it-triq. 

 
 Il-Kunsill qabel li din il-materja għandha titħalla fid-diskrezzjoni ta’ 

Transport Malta li hija l-Awtorita’ responsabbli mill-implimentazzjoni ta’ 
sinjali tat-traffiku f’pajjiżna.  

 
20.5.40 E-mail mingħand George Refalo, Segretarju Eżekuttiv tar-Reġjun 

Għawdex, li fiha qed jinforma lill-Kunsilli Lokali Għawdxin li ċ-ċerimonja 
tal-preżentazzjoni tal-automated external defibrillators (AED) ser issir nhar 
il-Ġimgħa 2 ta’ Ottubru 2020 fis-6.00pm. Il-Kunsill innota l-kontenut. 

  
20.5.41 E-mail mill-kumpanija VivaCity b’informazzjoni dwar servizzi ta’ 

konsulenza relatati ma’ living green walls u green roofs fil-lokalitajiet. Il-
Kunsill innota l-kontenut. 

 
20.5.42 Ċirkulari numru SPI/4/2020 maħruġa mid-Dipartiment tal-Gvern Lokali 

intitolata ‘Informazzjoni dwar l-Integrazzjoni u Rijabilitazzjoni ta’ tfal li 
rritornaw mill-Istat Iżlamiku’. Il-Kunsill innota l-kontenut. 

 
 
20.6 Ilmenti mir-residenti 
 
20.6.1 Talba mingħand Jennifer Theuma sabiex isiru sinjali li jipprojbixxu l-

ipparkjar madwar metru fuq kull naħa tal-garaxxijiet tar-residenzi 73B, 73A 
u ‘Charlesvic’ fi Triq Ta’ Ġorf. Il-Kunsill qabel li għandna nressqu din it-
talba għall-konsiderazzjoni ta’ Transport Malta.  

 
20.6.2 Talba mingħand Maria Maddalena Tabone sabiex issir 1.5m keep clear bay 

quddiem ir-residenza tagħha fi Triq l-Isqof Rużar Farrugia. Dan peress li 
f’din ir-residenza jgħixu tliet anzjani bi problemi ta’ mobilita’ u jekk ikun 
hemm vetturi ipparkjati quddiem ir-residenza, ma jkunux jistgħu joħorġu 

mid-dar. Il-Kunsill qabel li għandna nressqu din it-talba għall-
konsiderazzjoni ta’ Transport Malta. 

 
20.6.3 Talba mingħand Michael Cremona ta’ Triq Marsalforn sabiex il-bus stop 

ta’ Triq Masri titħarrek jew titneħħa minn maġenb il-garaxx tar-residenza 
tiegħu. Il-Kunsill innota din it-talba. 

 
20.6.4 Talba mingħand Joseph Grech ta’ Triq il-Kumittiva sabiex isiru sinjali li 

jipprojbixxu l-ipparkjar madwar metru fuq kull naħa tal-garaxx tar-
residenza ‘The Grove’ fi Triq Ġnejna. Il-Kunsill qabel li għandna nressqu 
din it-talba għall-konsiderazzjoni ta’ Transport Malta. 

 
20.6.5 Talba mingħand Joseph Busuttil ta’ Triq Santa Verna sabiex il-Kunsill 

jimplimenta il-parking spaces f’din it-triq sabiex ikun hemm immaniġġjar 
aħjar tat-traffiku. Il-Kunsill qabel li għandna nressqu din it-talba għall-
konsiderazzjoni ta’ Transport Malta. 

 
20.6.6 Talba mingħand Xi Mao ta’ Vjal it-Tmienja ta’ Settembru sabiex issir 

loading/unloading bay quddiem ix-‘Xi-Xi Restaurant’ fl-istess triq. Il-
Kunsill qabel li għandna nressqu din it-talba għall-konsiderazzjoni ta’ 
Transport Malta. 

 
20.6.7 Talba mingħand Stefan Attard ta’ Triq Marsalforn għan-nom tal-familja 

tiegħu li fiha qed jitlob sabiex isiru sinjali li jipprojbixxu l-ipparkjar fid-
daħla ta’ passaġġ privat li jwassal għall-propjeta’ tagħhom fi Triq Ġnien 
Imrik. Il-Kunsill qabel li għandna nressqu din it-talba għall-konsiderazzjoni 
ta’ Transport Malta. 

 
20.6.8 Talba mingħand Victor Cremona ta’ Triq John Otto Bayer sabiex jitnaddaf 

il-Wied tal-Għeżien peress li niżel xi ħamri mill-għelieqi. Il-Kunsill qabel li 
dan ix-xogħol għandu jsir.  

 
20.6.9 Talba mingħand George Camilleri ta’ Triq Ta’ Bullara sabiex isir is-shifting 

tal-bozza numru 144/63 minħabba li ser jitwaqqa’ l-post li miegħu hi 

mwaħħla din il-bozza. Il-Kunsill qabel li għandna nressqu din it-talba għall-
konsiderazzjoni tal-Korporazzjoni Enemalta. 

 
20.6.10 Talba mingħand Richard Reader ta’ Triq Ta’ Bullara sabiex isiru sinjali li 

jipprojbixxu l-ipparkjar quddiem l-entratura tar-residenza tiegħu fl-istess 
triq. Il-Kunsill qabel li għandna nressqu din it-talba għall-konsiderazzjoni 
ta’ Transport Malta. 

 
20.6.11 Talba mingħand Caroline Ducorbier sabiex jitranġa l-fence li qed jifred il-

playing field mill-football ground fi Vjal it-Tmienja ta’ Settembru. Il-
Kunsill qabel li għandna nirreferu din it-talba lill-Ministeru għal Għawdex. 

 
20.6.12 Talba mingħand Dr. Angele Portelli sabiex isir xogħol ta’ tindif tal-Wied fi 

Triq Għajn Damma. Il-Kunsill qabel li dan ix-xogħol għandu jsir.  
 
20.6.13 Talba mingħand Peter Spiteri sabiex isiru sinjali li jipprojbixxu l-ipparkjar 

quddiem il-garaxx tar-residenza tiegħu fi Triq Liberat Grech. Il-Kunsill 
qabel li għandna nressqu din it-talba għall-konsiderazzjoni ta’ Transport 
Malta. 

 
20.6.14 Talba mingħand Alfred Calleja sabiex issir bozza ġdida fi sqaq fi Triq 

Ġnien Imrik peress li qed ikun hemm ħafna dlam. Il-Kunsill qabel li 
għandna nressqu din it-talba għall-konsiderazzjoni tal-Korporazzjoni 
Enemalta.  

 
20.6.15 Talba mingħand Victor Attard ta’ Triq it-28 ta’ April 1688 sabiex isiru 

sinjali li jipprojbixxu l-ipparkjar faċċata tal-garaxx tar-residenza tiegħu. Il-
Kunsill qabel li għandna nressqu din it-talba għall-konsiderazzjoni ta’ 
Transport Malta. 

 
20.6.16 Talba mingħand Reuben Galea ta’ Triq l-Għejun sabiex triq ġdida u 

pubblika fi Triq l-Għejun tiġi mogħtija forma ta’ asfalt jew siment għal 
aċċessibilita’ aħjar għar-residenti li jagħmlu użu minn din it-triq. Il-Kunsill 
qabel li għandna nibagħtu din it-talba għall-konsiderazzjoni tal-
Korporazzjoni għas-Servizzi tal-Ilma. 

20.6.17 Talba mingħand il-Viċi Sindku Aaron Agius sabiex tiġi mwaħħla kalamita 
man-niċċa tal-Madonna tal-Erwieħ fuq ir-riħ taċ-ċimiterju parrokkjali tax-
Xagħra sabiex tipprevjeni mis-sajjetti. Il-Kunsill qabel li dan ix-xogħol 
għandu jsir.  

 
20.6.18 Talba mingħand Vitorja Sultana ta’ Triq Gajdoru sabiex isiru sinjali li 

jipprojbixxu l-ipparkjar quddiem il-bieb tar-residenza tagħha peress li qed 
ikun hemm problema biex tidħol fir-residenza tagħha meta jkun hemm il-
vetturi ipparkjati hemmhekk. Il-Kunsill qabel li għandna nressqu din it-
talba għall-konsiderazzjoni ta’ Transport Malta. 

 
20.6.19 Talba mingħand il-Kunsillier Victor Curmi sabiex parti minn Triq Ta’ 

Karkar titranga bis-siment peress li tinsab fi stat hazin. Il-Kunsill qabel li 
dan ix-xogħol għandu jsir. 

 
20.6.20 Talba minghand il-Kunsillier Anthony Attard dwar il-kors tal-health & 

safety. Il-Kunsill qabel li għandna niċċekkjaw jekk dan il-kors jistax isir  
b’mod ridott mal-Jobsplus.  

 
20.6.21 Talba minghand il-Kunsillier Anthony Attard sabiex jitranga bis-siment is-

sqaq fi Triq it-Tigrija. Il-Kunsill qabel li dan ix-xogħol għandu jsir.  
 
20.6.22 Talba minghand il-Kunsillier Anthony Attard sabiex titnehha l-istand taz-

zibel li hemm fi Triq Masri jew inkella tintbaghat ittra lir-residenti f’dawn 
il-blokk flats minhabba li qed johorgu z-zibel taghhom f’jum il-Hadd meta 
ma jingabarx skart. Il-Kunsill qabel li ghandha tintbagħat din l-ittra filwaqt 
li nibagħtu l-ħaddiema assenjati magħna jnaddfu din iż-żona. 

 
20.6.23 Il-Kunsillier Anthony Attard staqsa dwar armi tal-Kunsill tad-deheb għall-

Kunsilliera biex jintużaw fuq il-ġlekkijiet f’okkażjonijiet formali. Il-Kunsill 
qabel li għandna nordnaw dawn l-armi. 

20.7 Konsiderazzjoni u Approvazzjoni tal-iskeda ta’ pagamenti 
 
20.7.1 Is-Segretarju Eżekuttiv Ivan Attard ippreżenta l-iskeda ta’ pagamenti għall-

konsiderazzjoni u l-approvazzjoni tal-Kunsilliera preżenti.  
 
20.7.2 L-iskeda ta’ pagamenti kif preżentata ġiet approvata unanimament. 
 
 
 
20.8  Tmiem tal-laqgħa u data tas-seduta li jmiss 
 
20.8.1 Il-laqgħa tal-Kunsill intemmet fit-8.15pm u ġiet aġġornata b’mod unanimu 

għal nhar il-Gimgha 30 ta’ Ottubru 2020 fil-5.30pm b’aġenda li tkun 
komunikata aktar ‘il quddiem.  

 
 
 
 
IFFIRMATA               IFFIRMATA 
 
Dr. Christian Zammit        Ivan Attard 
Sindku             Segretarju Eżekuttiv 


